
АНЪАНАВИЙ МИНИАТЮРА САНЪАТИДА ЗАМОНАВИЙЛИК МУАММОЛАРИ ЁШЛАР НИГОҲИДА
Ўзбекистонда янги маънавий-ғоявий йўналишларнинг шаклланиши ўз навбатида, замонавий санъатнинг барча соҳаларига таъсир этиб, ижобий изланишлар доирасини кенгайтириб, бадиий тафаккур ривожини янада жадаллаштиради. Тарихий, маданий ва маънавий-ахлоқий қадриятларнинг кенг қатламларини қайта идрок этиш ғоялари, янгиланиш тамойиллари санъатимиз  тизимларида яққол намоён бўлмоқда. 
Ўзбекистон Республикаси ижтимоий-иқтисодий тараққиётнинг барча соҳаларида рўй бераётган туб ўзгаришлар маънавий, маърифий, мафкуравий, касбий жиҳатдан мутлақо янги замон кишисини такомиллаштиришни талаб этади. Ҳозирги замон ёшларини миллий, шарқона, тарихий қадриятларни ҳисобга олган ҳолда замонавий руҳда тарбиялаш ҳам ижобий инсоний фазилатларга эга бўлган касб соҳибларини тайёрлаш муаммоси давлат миқёсидаги долзарб масалалардан бири ҳисобланади.

Буюк ватандошларимиз - Абу Райҳон Беруний, Муҳаммад Хоразмий, Абу Наср Фаробий, Аҳмад ал-Фарғоний, Мирзо Улуғбек, Муҳаммад Мурод Самарқандий, Камоллидин Беҳзодларнинг номлари ғурур билан тилга олинмоқда. Уларнинг шарафига ёдгорликлар мажмуалари қурилиб, китоблар чоп этилиб, фаолиятлари кенг тарғиб этилмоқда.

“Албатта, ҳар қайси халқ ёки миллатнинг маънавиятини унинг тарихи, - деб таъкидлайди, Президентимиз И.Каримов, – ўзига хос урф-одат ва анъаналарини, ҳаётий қадриятларидан айри ҳолда тасаввур этиб бўлмайди. Бу борада, табиийки, маънавий мерос, маданий бойликлар, кўҳна тарихий ёдгорликлар энг муҳим омиллардан бири бўлиб хизмат қилади”.
 
Ушбу омиллардан олий таълим тизимида ёшларга таълим-тарбия бериш жараёнида миллий санъат намуналаридан, ота-боболар томонидан яратилган ва бутун жаҳонга машҳур бўлган ажойиб санъат намуналаридан кенг фойдаланишда катта аҳамият берилмоқда.  

 Ўзбекистон Республикасининг истиқлолга эришиши маънавий, тарихий қадриятларимиз ҳамда халқ педагогикаси анъаналарини қайта тиклаш ва уларни замонавий педагогик технологиялар асосида ривожлантиришга йўл очиб беради. Айниқса, асрий анъаналарга эга бўлган халқ амалий санъатига ўқувчиларни жалб этиш – катта тарбиявий аҳамиятга эга эканлиги билан диққатга сазовордир. Шу жиҳатдан, ҳам ёш авлодни ҳар томонлама комил топтиришда педагогика фани ўз олдига янги вазифалар юклади. Зеро, бошқа соҳалар билан ҳамоҳанг тарзда илм ва санъат соҳаларида ҳам туб ўзгаришлар даври кечмоқда. Бу ўзгаришлар ёш авлодда нафақат назарий билимларни эгаллаш, балки уларни амалиётда қўллай олиш кўникмаларини шакиллантириш ва такомиллаштиришни ҳам тақазо этади. Ижтимоий-маданий, маънавий-маърифий аҳамиятга молик бўлган бу тадбирларни амалга оширишда кўп йиллар давомида миллий бойлик бўлиб келган халқларимизнинг маданий ва маиший ҳаётга кенг тадбиқ этилган гўзал ҳунарлардан бири миниатюра санъатини янада чуқурроқ ўргатиш муаммоси ҳам ҳозирги кунда жуда катта педагогик аҳамиятга эгадир. 
Миниатюра композиция – қоидаларидан фойдаланиш ибтидоий даврдан шаклланган. Табиатга сергаклик билан эътибор бериб, барглар, шохлар гулларни тузилишини кузатганлар, йил фаслларини такрорланиб келиши, кун ва тунни фарқларини англаб табиатдаги ритм ва симметрияни тушуниб етганлар. Масалан қадимги грекларни рельефларида ритм аниқ сезилиб туради. «Композиция» устида ишлаш ва барча тайёрлов босқичлари ижодий жараён ҳисобланади.


Ижод – бу инсон онгининг юқори ва мураккаб даражасидир. Инсонни билим, малака, хаётий тажрибалари натижасида туғилувчи мўжизадир. Миниатюра санъатда ижоднинг натижаси бадиий асар яратилишидан иборат.


Бадиий ижоднинг моҳияти, ижод фаолиятининг структуравий факторларга бўлиниши масаласида қизиқарли ғоялар Л.Г.Ермашнинг ўтказган «Санъатнинг ижодий табиати» тадқиқотида берилган. Ижоднинг кучи «Руҳий ва амалий қобилиятлар» - бу меҳнат, илхом, хотира, тафаккур, бадиий талант, хаёл, хиссиёт кабилар ёрдамида амалга ошиб боради.


Меҳнат – инсоннинг асосий фаолият турларидан бири хисобланади, шу туфайли инсон моддий ва маънавий бойликлар яратади. Меҳнат натижасида санъат асари яратилади. Ижодий меҳнат – табиатни кузатиш, адабиётлар ўқиш, материаллар йиғиш, қоралама ва хомаки расм, этюдлар бажариш композиция эскизлари устида ишлаш, дунёқараш, маҳорат, малакаларни эгаллаш ва асар яратиш билан боғлиқ, рассомнинг индивидуал хусусиятларидан иборат.


Хотира - бадиий ижоднинг репродуктив кучи хисобланиб, одамнинг ўтган тажрибасини намоён қилади. 
Инсон хаётида, ҳар қандай фаолиятида хотирани четлаб ўтаолмайди,  ўша таасуротларни тахлилига кўра натурасиз композиция эскизини  чизаолади.  Натурадан ишлашда олинган тасаввурлар йиғиндиси ва кўриш таасуротлари, асарни қамраб олувчи қимматли образлар яратишга имкон беради. Жуда кўп машқ қилган ва ўзининг кўриш хотирасини ривожлантирган буюк рус рассоми А.Серов кичик ёшидаёқ сурат чизишни бошлаганда хотирадан чизишни ёқтирарди. И. К. Айвазовский эса хайрон қоларли даражада кўриш хотирасини эгаллаган .


Ирода – ижод кучининг самарасини белгиловчи ижод учун энг зарур психик жараёнлардан биридир. Ирода – ақлий ва жисмоний куч – қувватни онгли равишда бошқара олиш демакдир. Мураккаб иродавий харакат мақсадни амалга оширишга олиб келади. Иродани маълум хусусиятлари: мустақиллик, сабр – тоқатлик, ўз – ўзини бошқара олишдан иборат. Ирода катта куч сифатида ижодни активлаштириб юқори натижаларга эриштиради.


Тафаккур – ижод кучларидан бири бўлиб, борлиқ ҳақида фикрлашда, тахлил қилишда идрок, сезги, ҳиссиётни бадиий асар яратиш мақсадида йўналтириш. Бадиий асар инсон фаолиятининг бошқа сохаларидаги каби тафаккурнинг маҳсули ҳисобланади. Санъат асари фақат миниатюра воситаларни ўз ичига олибгина қолмай, балки ғоявий – эстетик мазмун, дунёқараш, фалсафий тушинишни ҳам қамраб олади. 
Рассомнинг тафаккури ижодий характери билан ажралиб туради, ижодий хаёл билан бирга харакатланади.


Илхомланиш – инсонннинг меҳнат жараёнидаги энг кўтаринки руҳий ҳолатдир. Рассомнинг ижодий меҳнатида илхомланиш, актив ижод кучларидан бири сифатида аҳамиятли рол ўйнайди. Илхомланиш – ижодий, маънавий, жисмоний жихатдан рассом учун ижодий вазият жуда тез ечилган бўлади. Бунда рассомнинг ижодий ҳаёли, тафаккури фаол ишлаган бўлади.


Бадиий талант – шахсий психологик хусусиятлардан бири бўлиб, бадиий ижодда энг катта куч сифатида фаол иштирок этади. Туғма талант инсоннинг ўзида туғма анатомик ва физиологик тузилишида ўзига хослик билан мавжуд бўлади. Бадиий талант албатта санъатга меҳр – муҳаббатни талаб этади ва ижод қилиш иштиёқи тинчлик бермайди. Инсоннинг бадиий иқтидорининг энг юксак даражали сифати бу гениалликдир. Бадиий ижодда гениаллик тушунчаси талантнинг изохсиз юқори даражада намоён бўлган сифати бўлиб, у рассомни маълум тарихий давр санъатидан юқори турувчи ва дунёвий аҳамиятга эга бўлган санъат асарлари яратишга олиб келади.


Ижод компонентларига – билим, дунё қараш, бадиий услуб, эстетик ва бадиий дид, маҳорат киритилади. Билим ижоднинг асосий бош компоненти ҳисобланиб, уни эгаллаш орқали сезги, эстетик ҳис қилиш, идрок, тафаккур, хотира, дунё қараш, малака, ижодий услуби, махорат ривожланиб боради.  Рассом учун билим – бу ҳаётий материал, ҳаётни чуқур ҳар томонлама ўрганиш бўлиб, усиз санъат асари яратиб бўлмайди.  Рассом хар томонлама ҳаётни яхши билган, билимли, зиёли инсон бўлмоғи лозим. Ундан ташқари, у билимини ўзининг ҳиссиётлари орқали умумлашган шаклда бадиий образ акс этдирмоғи лозим.


Дунёқараш – объектив борлиқни бадиий характерда фаолиятнинг ғоявий йўналишига мос холда аниқлашдан иборатдир. Дунёқараш фанлардан олинган билимлар асосига суянади.


Эстетик ва бадиий дид ҳам дунёқараш ҳам бадиий услуб бўлиб, рассомнинг маълум алоҳида ғоявий эстетик ижодий йўналишини кўрсатади. Эстетик ва бадиий дид инсонга туғилганда берилмайди, худди қобилиятга ўхшаш, у инсоннинг ўсиши билан ривожланиб боради.

Маҳорат – миниатюра санъатнинг зарурий шароитида намоён бўлувчи шахснинг бадиий қобилияти, рухий хусусияти ва сифатларидир. Маҳорат юқори даражадаги билим, миниатюра техника, кўникма, малакани мукаммал эгалламоқдир.
Мустақилликка эришган халқимиз санъатшуносларидан маданий мерос хазинасига муносиб ёдгорлик ёки ёдномаларни излаб топиш, уларни чуқур ўрганиб мағзини чақиш, улар ташкил этган ижод пиллапояларидан кўтарилиб янги замон маданияти равнақига хизмат этиш каби ғоят масъул ва эътиборли ишлар кўлами кутиб турибди. Ўзи бир олам бўлган меъморлик санъати ва у билан чамбарчас боғлиқ халқ амалий санъати, хусусан наққошлик, ўймакорлик, ганчкорлик, кандакорлик каби соҳалардаги ижод намуналарини ўрганиш йўлида анчагина самарали тадқиқотлар мавжуд. 

Кўп йиллик изланишлар таъкидлашга имкон берадики, халқ меъморлари, халқ усталари таомилига хос анчагина муаммолар бор, улардан бири рамзий безакларни ўқиш алифбосининг тузилмаганлигидадир. Китобни ёзишдан мақсад шундаки, меъморий безак ва амалий санъат йўналишда тайёрланаётган кадрларимизни жаҳон андозалари талабларига жавоб бера оладиган баркамол қилиб тарбиялашдан иборат. Бунинг учун мактабларда, касб-ҳунар коллежларида ва олий ўқув юртларидаги ўқувчи-талабаларимизни аждодларимиз қолдирган, маънавий меросимиз бўлмиш меъморий ёдгорликлар ва амалий санъат асарларидаги рамзий безакларни ўқий олишга, ундаги мантиқий фалсафий ғояларни тўғри англашга ўргатиш зарурдир. 

Ҳозир таълим тизимида амалий санъат турлари: наққошлик, ганчкорлик, ёғоч ўймакорлик, зардўзлик, кулолчилик, миниатюра санъати ўргатилмоқда. Ушбу санъат турларини ўргатиш учун қулай шарт-шароитлар яратилган бўлса-да, айрим муаммолар мавжуд. Улардан бири дидактиканинг муҳим тамойилларидан бири – кўргазмалилик  тўлиқ амалга оширилмаётганлигидир. Амалий санъат турлари ва миниатюрадан ўқув, мктодик қўлланма ва электрон кўргазмали қуроллар етарли эмас. Бу эса рақобатдош мутахассислар тайёрлаш имконини чеклаб қўймоқда.


Бизнинг “Миниатюра дарсларида талабаларнинг тасвирий билим кўникма малакаларини шакллантириш” номли маколамиз шу каби муаммоларни бартараф этишда асос булиб хизмат килади деган умиддамиз.

